
Соңы (бекіту)
	Қызығушылықтарын оятып, ой шақыру.
Үстел үстіне бірнеше мүсін қоямын.
Қолдан жасалған мүсіндерді көрсетемін.
- Балалар, не көріп тұрмыз?
- Мүсіндер
- Мүсінді неден жасайды?
- Саз балшықтан, ағаштан, қоладан.
- Ол кімнің мүсіндеріне ұқсайды?
- Мысықтың
- Мысықтың өнерін кім тани білді?
- Шоқан
- Шоқан туралы кімнің шығармасын оқып жатырмыз
- С. Бегалиннің «Бала Шоқан» әңгімесін
- Жазушы өзінің естелігінде «Бала Шоқан» әңгімесінің жазылу себебін қалай дейді?
Шоқан досқа адал, жүрегі таза, қайырымды жан болған, соның бірі – шығыс елдерінің тілін, мәдениетін зерттеуші ғалым А. А. Сотников Шоқанның ой - өрісінің қалыптасуына көп әсер етті. Сотников пен Шоқанның жолдас болып кеткені соншалық, кей жылы жазғы демалысын Сырымбетте өткізеді. Сурет салуды Шоқанға үйреткен осы Сотников болатын. Орыс ғалымы Сотниковтың! ”Халық таланты дегендер - осылар – ау! Мынау кең далада қандай тамаша таланттар жоқ дейсің. Тек бұлардың көзін ашатын білім керек!” - деген сөзі Шоқанның өзімен Мысықты Омбыға алып кетуіне себеп болды.
- Шоқанның бала күнгі көргендері мен үйренгендерінің болашақ өмір жолында пайдасы болды ма? Білгеніңше айтып көріңдерші.
- Өзің өнердің қай түрін ұнатасың?
- Болашақта кім болуды армандайсың?
1. Шоқан туралы ізденіп не білдіңдер?
2. Шоқан болашақта кім болды?
- Сонымен, Шоқан бар – жоғы 30 - ақ жас жасап, ”Құйрықты жұлдыздай” жарқ етіп, сөнді. Мына өлең жолдарын оқып көрейікші.
Бұл күнде аты мәшһүр дана Шоқан,
Өр тұлға, кесек ойлы дара Шоқан.
Қазақтың аспанында жұлдыздай боп,
Жарқырап ағып өткен баба Шоқан.
(Маман Ементаев)
- Осы өлеңде Шоқан атамызды бейнелеуде ақын қандай эпитеттер қолданған?
- Дана, дара, баба, кесек ойлы, өр тұлға.
- Тағы қандай көркем сөз бар?
- Теңеу - жұлдыздай.
- Өлең ұйқасын кім айтады?
- Қара өлең ұйқасы.
- Сонымен, бала Шоқанның өнерге қызығушылығы болашақ өміріне қалай әсер етті?
- Ол қазақтың тұңғыш ғалымы болды.
- Шоқан бабамыздың өмірінен үлгі алуға бола ма Иә? -
Қорытынды. Біз бүгін қандай әңгімемен таныстық? Авторы кім? Басты кейіпкерлері кімдер?
Кері байланыс «Бір ауыз сөз» әдісімен бекіту. Оқушылар бүгінгі сынып сағатында нені білгендігін бір ған сөйлеммен тұжырымдайды.








